
ПРОЛОГ К СЛИШАТЕЛЕМ

Служаще обичному уставу, в академії нашой от літ многих хранимому, се і ми, аще і посліднійшії, недозрілі плоди трудов наших на позор вам производим, великоіменитіє і благороднії слишателіє! А яко не іно что, токмо повість о обращенії к Христу равноапостольного князя нашого Владимира обичним дійствієм представити умислихом. Вина бяше, яко то і місту сему прилично і свойственно слишателем мнится бути: приличен дому єсть образ господина; свойственная пам’ять сином отшедшого далече отца своєго. Се же і дом Владимиров, се і Владимирова чада, крещенієм святим от него рожденная (что паче всіх ізящніє на тебі являєтся, ясневельможний пане, ктиторе і добродію наш, єму же і строєніє сего отчества Владимирового по царю от бога врученно єсть, і Владимировими ідяй равними єму побідами, равною в Росії ікономією, лице єго, яко отчеськоє син, на тебі показуєш). Убо сего ізображеніє прийми от нас, яко того ж великий наслідник, вмісто привітствія. Зри себе самого в Владимирі, зри в позорі сем, аки в зерцалі, твою храбрость, твою славу, твоєй любви союз з монаршим серцем, твоє істинноє благолюбіє, твою іскренную к православной апостольской єдиной католичеськой вірі нашой ревность і усердіє,

ДІЙСТВІЄ 1
ЯВЛЕНІЄ ПЕРВОЄ

Ярополк

З безди подземних, з огненной вихожду геєнни

Ярополк, братним мечем, люті убієнний,

Брат князя Владимира. Ні! Глагол сей ложний.

Не Владимир мой брат єсть, но враг мой, безбожний

Братоубійця. Кая лесть! Многажди красно

ім’я будет, но своєй вещі несогласно.

Владимир — владініє мира знаменуєт,

а брат мой з родственною кровію воюєт.

Брат мой, — о горе! — і сей глагол неістовий:

враг мой, супостат лютий, жрець моєя крові.

Сіє ли знаменіє братней любві? Сіє

усердіє ко брату? О вік мой! О дніє

Лукаві! Да помрачит вас мрак нечаянний!

Но гді єсьм? О люті мні! Гді єсьм, окаянний?

Что вижду? Кієв се єсть. Горе мні! О горе!

Умерши єдиною, се уже повторе

Умерти чаю. Почто, плачевний удоле

адський, послал мя єси сімо? Сіє поле

Большую скорб і позор лютійший імієт:

увидить мя Владимир і паки убієт.

Аще же і не может меч духа убити,

обаче кая туга, кая скорб видіти

Міста сія! Зді княжий престол, зді державу

всеросійськой області і толику славу

Брат зависний содержить; аз же приях рани,

аз смерть под’ях горькую, тоєяжде страни

Отчич, дідич, наслідник. Кто от вас, о бозі,

тако владієт миром? Єдин іли мнозі

Промисл віщий імате? Такова ли ваша

правда? Братоубійці честь за казнь прияша!

А єго же убиша, смерті неповинна,

єще низвержен єсть в ров темний! О безчинна

Сонма вашего, бозі! Но как мя сила,

чия вражда на сіє місто понудила

Ізийти з бездн адових? Скорб там велика,

но горіє от огня гризет человіка

Зависть неутолима. Зді убо утробу

мою зависть снідаєт; зді мене ко гробу

Болізнь влечет внутрняя. Лучше би умріти

паки; тако не могу, окаянний, зріти

На цвітущую область враждебного брата.

Зді єго сокровища, зді царська палата;

Зді враг мой, на престолі сидя превисоком,

сам честен сий, протчіїх величавим оком

Презираєт. Сам токмо драгий, світлий, златий;

протчії, пред ним просто не сміюще стати,

Гиблють себе смиренно; іний же, под нозі

пав, лежить і бездушен трепещет на мнозі.

Мнозі от іноземних приходять зо дари,

господем зовуть; он же окружен боляри,

Легким степенем сімо і овамо ходить

і, всіх удивляюще, бров горду возводить.

О люті мні! Люті мні! Весьма іщезаю!

Весь гину от зависті! І не ощущаю

Утроб во мні зажженних. Вещ єсть невозможна

не завидіти тому, іже брат сий ложна

Імене іскренному брату своєй часті

завидить і зависной не наситить страсті,

Аще не в братней крові меч лютий упоїть.

Коїх убо зол єму желати достоїть?

О граде тяжкий моїм очесам! О злого

жилище розбойника! Добрі такового

Князя достоїн єси, але болізнь чужда

не болить тебі, аще неправда і нужда

Місто імат у тебе. І єще повсюду

проноситься вість, не вім, ізшедше откуду,

Аки би Христов закон в тебі імат бити

і з богами Владимир дерзнет брань творити.

Христе, аще ти єси цар і господь всея

твари, гді суд істинний? Гді правди твоєя

Неложноє мірило? Убійця во славі

от тебе вінчан будет і тако державі

Твоєй угождаєтся! Сродственния крови

губитель любим тебі? О суд неістовий!

Но ви, бозі лучшиє, привратіте сімо

уми прозорливиє, виждте, что творимо

Зді будет: Владимиру брата не довлієт

убити, брань вознести на богов імієт.

Что вам мниться? Тебі же найпаче, державний

Перуне 1? Виділ єси, когда мя злославний

Убиваше мучитель, і стріл огневидних.

отнюд не пустил єси і сим всіх безбідних

Розбойников сотворил. Вижд, что імат бити:

брат мой тебе самого хощет сокрушити.

ЯВЛЕНІЄ ВТОРОЄ

Жеривол волхв, Ярополк

Жеривол

Кто зді тако на боги хулить?

Ярополк

Стой, не бойся.

Жеривол

О люті мні!

Ярополк

Не бойся.

Жеривол

Перуне, устройся.

Поможи, Сильний боже!

Ярополк

Что тако безумен

Стал єси, Жериволе? Іли дітоумен

вік тебі возвратися? Ні ли мене віси,

Кто єсьм аз? Стой, не бойся. Кії тамо біси

смущають тя і мещуть?

Жеривол

Вім тя, о владико!

Князь Ярополк єси ти.

Ярополк

Что убо толико

Вид мой тя ужасаєт?

Жеривол

Мертва тя спишахом,

того ради, видя тя, коліблюся страхом.

Ярополк

Вім, яко на мертвецов і зріти живії

от трепета не могуть. Но позори сії

Тебі, мню, не страшні суть: ти тайними слови

каменнія от гробов откриваєш крови

І гниющія уже возбуждаєш тіла;

к тому воздушних, лісних і геєнських сила

Духов повинується тебі, а на чари

твоя сонце міниться, померкають зари.

День во тьму облачиться. І недавно в темной

сітующе геєнні, слишахом от земной

Страни глас проходящий, — пініє то бяше

тайн твоїх. Абіє все сонмище наше

Возтрепета, сам токмо цар не ужасеся

і позна глас і, єгда многоє стечеся

К нему полчище духов. «Поспішно летіте, — 

рече, — Жеривол гласить, что велить, творіте»,

І многих посла к тебі.

Жеривол

Всегда аз довольний

любві єго, за что єсьм сам єму невольний,

Ні свобод, в раба єму з тілом і душею

вірно себе написал кровію моєю.

Недавно он мні присла дар неоціненний,

злат сосуд, нікоєя сили ісполненний,

От него же аще что мало іспиваю,

абіє со мертвими і біси дерзаю

Сходитися. Тебе же нині устрашихся,

яко сили тоєя єще не напихся.

Прости, о владико мой! Не буди твоєму

величію противно, дам кріпость моєму

Малодушію.

Ярополк

Ність в сем моєй укоризни,

не требі гнушатися царськой даровизни.

Жеривол

О вісти сей веселой! Кого вижу, княже!

Ярополк єси, добрі познаю. Коя же

Вини к нам пришел єси от мертвих?

Ярополк

Вас ради.

Жеривол

Како?

Ярополк

В бідах вам ваших желая отради,

Не прийде ли во слух вам, что ваш умишляєт

князь на ви?

Жеривол

Что новоє? Он давно являет

Сверіпство своє: уби тебе, брата родна.

Ярополк

Жертва великих богов ність к тому свободна.

Жеривол

Что слишу?

Ярополк

Християнський закон восприяти

Умисли, от богов же всячеськи отстати

хощет.

Жеривол

Га! Га! Га! Га! Га! Істинноє слово.

Аз сам без вісти сея (повім нічто ново

і вам невідомоє), аз (глаголю вірно),

Аз первий в сем подозріх єго. Лицемірно

начат богом служити. Слиши тайну странну.

Первіє он ко богом і жерцом пространну

імі руку і, єгда жертву приношаше,

Радость, празник, торжество, веселіє наше

бі тогда; воли толсти і тучниє крави

Убиваєми бяху, і довольни страви

не боги токмо, но і жерці іміяхом

І не токмо ни мало тогда не алкахом.

Но — віруй ми, о княже! — жрець Перуна-бога

Добрі чрево ісполнил от тука премнога.

Со Перуном (віси, что імам глаголати),

Со Перуном могох мя, грішна, соравняти.

Но уже тую щедрость ізміни. О студа!

Даде вчера єдного козла, тако худа,

тако престарілого, тако безтілесна,

Тако ізнуренного, ізсохша, безчесна,

тонка, лиха, немощна, безкровна, безплотна, — 

Єще ножа не приях, а смерть самохотна

постиже єго. Гнів ли уби єго божий,

Іли яко не бі в нем, кромі лихой кожи

і под кожею костей, тілесе ни мало.

Что убо мниться тебі? Коє се настало

время! Не нам се нужда твориться, но, стада

Не ядше, ізмруть бозі.

Ярополк

Єще прежде глада

побієт їх Владимир, дерзнувший пролити

Кров братнюю, дерзнет он і богов побити.

Жеривол

О лютой дерзості! Но повіжд ми подробну,

Молю, коїм образом тако неподобну

смерть под’ял єси. Аз бо ничто же вім іно,

Токмо яко брат брата умертви безчинно.

Ярополк

Відом єсть вам давній наш свар. Но се не буди.

Дивно: претикаємся часто, суще люди.

Зри же, како не равни братніє бувають

Серця. Уви, над міру себе возвишають.

Владимир, мній возрастом, долженства своєго

Ни мало не пом’яну, ни проси моєго

он, престарілой отець сущі злоби, мира.

Аз просих, но не бяше злобі єго мира.

Всемощний, но не могий явним і оружним

Видом мя побідити, побіди безмужним.

Лесть приять вмісто меча; мниться бути мирний

Во слові, во серці же ношаше яд звірний.

З моєго ж смиренія он хищнія сіти

Соплет на мя, взиваєт дому посітити

і утвердити завіт. Аз прост і ничтоже

Злого в толицей любві чаях, — но бо може

вірная любов бути, ні распря почиєт,

Где любові знаменія віра не імієт, — 

пойдох аки ко брату. О день і час лютий!

Камо ідох, безумен? Три крати на пути

конь преткнуся, три крати вран прелеті чернйй,

Третій час дне три крати нарекох вечерний.

І воспящаше мя друг, даяй совіт здравий,

Но не воспященни суть божія устави.

Прийдох уже ко дверем, чая яко тіми

Вхожду в дом братний, — во мрак вічний внійдох іми,

Єгда бо праг преступих, отсюду і сюду

На мечі мя под’яша. Моїх же оттуду

всіх воєв воспятиша; єдин со двоїми

Всує брахся, весь люті на мечах носимий,

яко медвідь, єму же в перси ловець сильний

Рожен вонзет, мещется всує і бездільний

гнів ярить, і єлико бореться кріпчає,

Толико в онь желізо входить глубочає;

сице аз, бідний, брахся, посліди же тамо

Падох і валяяся сімо і овамо

в крові моєй, сугубим путем пустих душу.

Жеривол

Не могу се слишати, но отмстити мушу!

О бозі, помозіте! Аще мої пісні

Сильні суть і могуть что, да пройдуть в безвісні

міста, в дебрі, в пещери, в ріки, в бездни, в гроби,

В глубокія великой матері утроби.

Подвигну мертвих, адських, воздушних і водних

Соберу духов, к тому звірей многородних

созову купно, прийдуть змії страховидні,

Гади, смоки, полози, скорпії, єхидни;

совлеку сонце з неба, помрачу світила,

День в нощ претворю: яві будет моя сила.

ДІЙСТВІЄ 2 

ЯВЛЕНІЄ ПЕРВОЄ

Курояд жрець

Слишіте празнична рога!

День прийде Перуна-бога,

День шумний, бурний, ужасний,

празник громний, велегласний.

Слишіте, рустії люди!

Доми, орудія, труди,

Торги, купля оставіте,

спішно на празник ідіте!

Воли, крови ізбирайте,

толстії жертви давайте!

Он єсть бог молнієлучний,

любить м’яса зіло тучні.

Слишіте празнична рога!

День прийде Перуна-бога,

День шумний, бурний, ужасний,

празник громний, велегласний.

ЯВЛЕНІЄ ВТОРОЄ

Піар з Куроядом

Піар

Курояде, престани, престани, престани!

Курояд

Что тако, о Піаре?

Піар

Всує нині страни

Оглашаєш, не будет, не будет днесь жрома

жертва; не движи людей.

Курояд

Невіже! Єсть грома

Празник.

Піар

Чесний Жеривол не готов єсть,

Курояд

Како

Жеривол не готов єсть?

Піар

Не готов єсть всяко.

Курояд

Ко чему єсть не готов?

Піар

Не готов єсть жерти.

Курояд

Дадіте ми, о бозі, да аз тако терти

Возмогу кури моя, яко он всеціло

трет воли безмірния! І на сіє діло

Что єсть нужно, молю тя, повіжд.

Піар

Ність удобна

времені, яко вижу.

Курояд

Річ се неподобна.

Жерти єму ність время? Прелщаєшся, друже,

і віруєш; аз же ні, но чаю, что уже

Он би хотіл, даби бил празник непрестанний„

Дивну вещ реку: видіх, когда напитанний

Многими он жертвами лежаше во хладі,

а чрево єго бяше превеликой кладі

Подобноє; обаче в ситості толикой

знаменіє бі глада і алчби великой:

Скрежеташе зубами, на мнозі без міри

движи уста і гортань. І достойно віри

Слово твоє, Піаре: «Время не імієт».

І во сні жрет Жеривол.

Піар

Се не розумієт

Любимий мой Курояд Піарева слова!

Ріх «не імат времені», видя, не готова

Єго бити.

Курояд

Мню, зубов не ізостри іли

не іспразни стомаха.

Піар

Ругаєшся; ні ли

Во гріх не вміняєши дерзок сміх творити

з мужа толь велебного! Что ж імієт бити,

Увіси потом.

Курояд

Почто празника не творить?

Піар

Нині сіє довлієт.

Курояд

То он нас поморить

Гладом,

Піар

Нужда терпіти.

Курояд

Но молю тя, кая

нужда се необична?

Піар

Аз, дрова збирая

На жертву, ходя нині сквозі ліс пустинний,

і се біжаше скорий, простовлас, безчинний

Жеривол і, от землі вихром подносимий,

не позна мя при путі, но неудержимий

Біг творя, пущаше вопль в дебрі необичний,

от всіх же стран пустині страшні і различні

Отповідаху гласи, і свисти, і кихти.

Курояд

Скорб нікую імієт.

Піар

Сего ради ріх ти,

Яко ність готов жерти.

Курояд

Убо потерпімо,

что се будет. Но се он, се он біжить сімо!

ЯВЛЕНІЄ ТРЕТОЄ

Жеривол, Курояд, Піар

Жеривол

Скорб велія! Люті мні! Скорб, братіє, зільна!

Курояд

Что ти єсть, Жериволе? Престани! Бездільна

Толикая печаль єсть. Аще і что злоє

случиться ти, сотворше совіт, можем тоє

Ісправити і в добрий случай премінити.

Піар

Скажи, да совітуєм.

Жеривол

Ничтоже совіти

Успіють, аще сами не потщаться бозі.

Не вісте ли, о друзі, яко зіло мнозі.

Супостати на богов і на нас возсташа?

Воводять Христов закон.

Піар

Убо, чесность ваша,

Призови силу богов: твоїх они піній

слухати навикоша, ниже повеліній

Преступають.

Жеривол

Нині біх в дебрех непроходних

і созвах безчисленних, лютих, страхородних

Сонм духов неізчетний. Єгда же познаша

нужду мою, скоро всі равним совіщаша

Гласом, яко не требі вести всего полка.

«Ми, — рекше, — увидіхом от слов Ярополка,

Яко князь ваш Владимир, іже скорб толику

наводить, страсть імієт зільну і велику

Ко похоті тілесной і ко мирской власті.

Того ради цариков, іже тіми страсті

Владіють, звати треба. Тріє суть: біс мира,

біс плоті, біс противства божія. Тим віра,

Нам неблагоприятна, коліблется всюди.

Но тії где-сь странствують. Убо наші труди

Будуть в том, да поіщем і пришлем їх скоро».

Се рекше, полетіша поспішно і споро.

Тих на помощ аз чаю.

Курояд

Люті! Что се странно?

Жеривол

Что ти єсть, Курояде?

Курояд

Бозі нечаянно

Возтрепеташа.

Піар

Ність то разві примрак нікий 

і мечтаніє ти бисть.

Курояд

О позор великий!

Смотри ж сам.

Жеривол

Знаменіє сіє єсть ужасно!

Піар

Зови сих, Жериволе! Труби велегласної

Піснь Жеривола

Аде, на помощ возстани,

спішно двигни твоя брани,

двигни сили, двигни власти,

твоя імат честь упасти.

Вітре пернатий, воскорі

преносяй корабль по морі,

помощной нам адской силі

подаждь воскоріє крилі.

Летіте, дусі, летіте

нам на помощ, не медліте!

Ізостріте гніва жало:

люто время нам настало.

ЯВЛЕНІЄ ЧЕТВЕРТОЄ

Біс мира, Жеривол

Біс мира

Что се тако нужноє і кая потреба

тако скорой помощі, Жериволе?

Жеривол

З неба

О господіє мої, послаша вас бозі.

Не вісте ли, в Кієві что твориться? Мнозі

Лжемудрці, лжепророки, хульники возсташа:

пасти імат закон ваш, пасти віра наша.

Біс мира

Кто таких злих навітов вина?

Жеривол

Князь вельможний.

Біс мира

Не бойтеся, дерзайте! Ні ли он, безбожний,

Приймет моїх совітов, аз отмщу сторично.

Обаче не мню тако: князю ли прилично

Да свою розп’ятому і нищему вию

Христу приклонить? Люті! Аз недоумію

Об’яти се мислію, ниже помисл умний

может сіє сказати. І аще безумний

Сотворить тако, аще от греков прельстися,

вісте ли ви, кому он в сем уподобиться?

Константину 2 оному, іже риболова

Петра, всіх худійшого, і з ним неістова

Шатерей ділателя Павла, во сні п’яний

узрів, тако восприять совіт їх поганий,

Аки би був болярский, і себе в неславу

толикую воверже, яко злату главу.

Не усрамися старцю Сильвестру худому

преклонити смиренно. Всі царського дому

Возсміяшася тогда; ми же наєдині

на мнозі плакахомся і даже донині

Плачем, толику єго погибель помняще.

О Христе! Аще прельстиш і сего і аще

Поймеши Владимира, буди (яко лживий

твердить о тебі народ), буди бог правдивий!

Аз же да не буду цар, да не буду чесний,

да не буду всесильний. Калугеров лестний

Вождь, о мой Жериволе, язик да устроїть

і да много глаголет; мні же надостоїть

Словом прельщати, ділом хощу показати

что могу.

Жеривол

Равно тебі благодарствовати

Не можем ми, о царю! Твоя будет слава,

але твоя сих лестцов побідить держава.

Біс хули

Не менш о сем потщуся і аз, Мире златий!

Зріте же, аще любить істинну розп’ятий.

Яко сам злодій бяше (не бо среді двою

злодію розп’ят би був), тако зо собою

І полки злодійськія вести зіло любить.

Кому се ність ізвісно? Сам он гласно трубить

В своєм євангелії. «Не прийдох призвати

праведников, — глаголет, — но грішних взискати».

Тожде ділом являєт. Донелі державний

Владимир ім’я іміл доброє і славний

Мужеством бі, і Христу он мняшеся бити

непотребен. Но єгда сродную пролити

Дерзну кров і княжеський сан сотвори мерзкий, —

сотвори себе Христу любима, да дерзкий

Будет оттоль розбойник: убо богов сила

ненавидить всячеськи толь скверного діла, 

Но недолго гріх ходить вольний і безказний,

во слід злодіянія пойдет неприязний

Гнів мой: вложу в мисль єму христоненависні

помисли, на язик же наведу безвісні

Хули. Мняшеся тебі, о тектонов сину,

яко Владимир будет равен Константану, — 

Будет противу тебе Іуліян вторий.

ЯВЛЕНІЄ ПЯТОЄ

Біс тіла і Жеривол

Біс тіла

Простіте, аще мало закосних; аз скорий

Всегда на сицевую помощ, днесь єя же

іщеши, Жериволе!

Жеривол

Ні, о любві княже,

Не на мя пущай стріли; вім, яко твоєго

лука язви сладкі суть, но тіла моєго

Всі уди, всі утроби твоїх ран суть полни.

Язви князя нашего.

Біс тіла

Но он весь єсть больний

От стріл моїх: триста стріл, ядом напоєнних,

внурих єму во серце, триста жен сочтенних

Біситься любовію.

Жеривол

Но вся отринути

хощет уже.

Біс тіла

Кто тако жестокий і лютий

Любов єму от’ємлет?

Жеривол

Єдин, убо віси,

єдин безчеловічний всесладкія біси

Христос от душ ізгонить і всім єсть противний.

Біс тіла

Не скорбіть. Покажу вам образ зіло дивний

Християнськой чистоти. Яко к вам позванний,

не скор прийдох; не вісте, чим бих удержанний.

В далекой страні, Христа держащей устави,

двоє суть княженія особной держави.

Двоїм їх князем любов ко єдиной діві

вліях в серце; недолго убо в тайном гніві

Прибиша зо собою, скоро ярость звірну

откривше, лютую брань і силу безмірну

Двигнута і єдиной жени ради тако

кров людей безчисленних проливають, яко

Троянськая іногда брань 3 долго ліяше,

когда греком Єлена похищенна бяше.

Тако мя побіждають християне!

Жеривол

Убо

со Владимиром тебі братися сугубо

Удобнійша брань будет: понеже бо зіло,

яко повіствуєш, єдной жени тіло

Двох мужей побіждаєт; колми паче триста

зв’язати єдиного могуть і од міста

Двигнутися не дадуть, аще приложиши

о том попеченія.

Біс тіла

Всує ся трудиши,

Жериволе! Наша в том печаль, наші труди.

Ти отселі, молим тя, безпечален буди.

Жеривол

Братія, радуймося: єще не уможет

Христос торжествовати, ні єму поможет

Многорічіє жерцов єго.

Піар

Нам прилично

єще пред побідою піти краснолично.

Курояд

Прилично воістину.

Жеривол

Устройтеся спішно,

спішно до скаканія, аз же вам утішно

Явлю зде знаменіє: понеже імами

сладкіє піти пісні, бозі же зо нами

Будуть скакати, токмо первіє їм мушу

пришептати і дати коємуждо душу.

Ідоли зо жерцями, поющими піснь, скачуть.

ДІЙСТВІЄ 3 

ЯВЛЕНІЄ ПЕРВОЄ

Владимир, Борис, Гліб

Владимир

Борисе, чадо моє!

Борис

Что, отче, велиши?

Владимир

Виділ еси от греков посла? Что ти мниши

О єго віщанії?

Борис

Закон свой прияти

совітуєт, но требі боліє слишати

О том, да вся ізвісна будуть.

Гліб

Аще вольно

что мниться мні сказати, о отче?

Владимир

Довольно

Глаголи, чадо Глібе!

Гліб

Аз отнюд не знаю

в чем стоїть закон Христов; обаче не чаю,

Даби не любве ради посла сицевого

послал цар візантійський. Аще бо би злого

Був он ухищренія, з лукавим навітом,

не то би своїм тебі представлял совітом,

Что самим їм свято єсть, велико і чесно.

Но єгда что сам любить, то давать не лестно

Мниться дарованіє. К тому кой зде бити

может подзор лукавства? Єгда-бо змісити

Кров їх з нами хощеши, чаю, видять ясно,

яко мир їм даєши, ниже что ужасно

Іли враждебно от нас себі ожидають.

Враги не сим образом кров свою змішають.

Убо молю, не спішно і не без отвіта

отслиши філософа, но єго совіта

Не возгнушався, вели єму, да подробну

закон Христов із’яснить і віри удобну

Покажет віру свою.

Владимир

Аки би єдино

серце імами, Глібе! Аз ничтоже іно

Помишляю; прочеє віруйте ми, чада:

мнозі к нам прихождаху з Візантії-града

Царськії посланници, обаче єднако

іміх серце, ниже что внутр іміх. Інако

От сего сотворися: єдва-бо он слово

прорече ми і Христа пом’яну, что-с ново

Не вім і дивну в серці ощутих ізміну

і, что всіх єсть дивніє, аки не єдину

Річ слишах, двоїх ніких устен слово бяше.

Філософ убо, стоя, своя глаголаше.

В мислі же моєй нікто тайним си язиком

(отселі, мню, не слишан бисть он человіком)

Повість філософову кріпкими ізвіти

утверждаше. Моя же утроба горіти

Мняшеся, і страх нікий пронзе мя; оттолі

не вім, како ко моей приліпися волі

Ім’я християнськоє, наші же мні мертви

бозіє мняться бути і мерзкі їх жертви.

ЯВЛЕНІЄ ВТОРОЄ

Вісник, Владимир, Жеривол

Вісник

Жеривол входа просить, княже!

Владимир

Невозбранно.

Повіми єму о сем слово нечаянно.

Жеривол

Іменем богов наших многих літ желаю,

княже, державі твоєй.

Владимир

Что нового чаю

Слишати, Жериволе?

Жеривол

Вельможний владико!

Желал би лучшую вість носити. Велико

І страшно знаменіє бозі нам дадоша:

зіло розболішася.

Владимир

Но не у помроша?

Жеривол

Не буди то, господи!

Владимир

Се убо не тако

страшно, яко рекл єси. 

Жеривол

Умирати всяко

Бозі не могуть, їх бо вредити ничтоже — 

ні огнь, ні меч, ні вода, ні земля — не може.

Владимир

Не вім сего.

Жеривол

Єсть єдин вред смертний: от глада

умирають іногда, того ради стада

Тучнії їм на жертву обикоша слати

боголюбці, от них же первого тя знати

Должни єсьми, о княже!

Владимир

Но рци, в чем боліють

бозі твої.

Жеривол

Первіє твої суть. Іміють

Сокрушенні нікіє кійждо своя уди.

Милостив убо буди їм, молю тя, буди

Милосерд.

Владимир

Что же творим? Послухай моєго

совіта, Жериволе! Інного коєго

Большого взищім бога.

Жеривол

Бути се не может.

О княже, како єдин толиким поможет

Народом твоїм?

Владимир

Ні ли єдин аз владію

всім народом? Что се єсть, аз недоумію

Сказати.

Жеривол

Ність се дивно, ність ни мало чудно.

Ти больш смисла імаши, їм же тако трудно

Мудрствовати. Ти, єгда ізийдеш от тіла

(не лгу, ні ласкательно глаголю), до зіла

Превознесен будеши і над всіх немало

богов болій: мал тебі Позвізд 4, мал Купало 5,

Мал Мошко 6, мал Коляда 7, мал Волос 8; сравненний

з тобою і сам Перун будет умаленний.

Владимир

Аз толик сий, обаче от меча боюся

смерті. Богов же како (что се єсть дивлюся),

Богов како не может тоєжде вредити?

Жеривол

Ріх, яко кромі глада не могуть умріти.

Владимир

Вім убо, Жериволе, како тя сотворим

безпечальна, да гладом больних сих поморим.

Жеривол

Что слишу? Аз погибох. О княже всезлатий,

вседрагий, вселюбимий, всемощний, багатий!

Престани сих помислов! Буди милосердний!

Виждь слези, виждь трепет мой, виждь плач мой усердний.

О княже! О господи! О владико! Кую

злобу богов видиши, яко сицевую

Ярость на них воздвиже?

Владимир

Аз от любви сіє,

не от ярості творю, да бозі благіє

В болізни не мучаться. К тому, что пользують

больні? На что потребні суть?

Жеривол

Ясти требують.

Владимир

Жериволе, вижу тя великого бити

боголюбца; но сіє нужно отложити

На інно время. Нині послушай моєя

потреби. Дойде ли вість чесності твоєя

О прибувшем к нам послі царськом?

Жеривол

Слишах, княже.

Владимир

Мню убо, яко віси і вину, єя же

Приход єго єсть?.

Жеривол

Не вім, но боюся зіло

прихода єго сімо: імат бути діло

Ратно, немирноє.

Владимир

Ні єще завіщанний

мир зо нами кріпчає хощет сей посланний

Утвердити: совіт же даєт в кріпость мира,

да і от нас Христова восприйметься віра.

Жеривол

О княже! Что се слишу? Се мир? Се брань зільна,

яковой от літ древних Росія всесильна

Єще не іміяше.

Владимир

Не нанесет брани

цар, аще і не приймем віри їх. Престани

Всує скорбіти. Твой же кой совіт єсть? Како

на се їм отвіщаєш?

Жеривол

Не хощем вас всяко

Послушати, ні ваша прияти совіти.

Ми больш богов імієм.

Владимир

Но на їх ізвіти,

Іми же нас приводять, что рещи імами?

Жеривол

Вім, что се єсть: прітися словом хощут з нами.

Аще тако добрі єсть; всує уповаша,

яко ність ум в Росії, яко область ваша

Мудрецов не імієт. Да урозуміють

невіжу Жеривола.

Владимир

Скоро зде іміють

Бути, аз бо їх просих. Ти же удалися

мало; їм же, пришедшим, паки возвратися.

Дерзок єсть, но не чаю, не препрін от слова

мудрець наш аще будет.

Гліб

Обично такова

Дерзость величавая в ділі не буваєт

многомощна і себе суєтну являєт.

Борис

Посел, яко же слишах, вельми єсть славимий

во Греції філософ, і между своїми

Єдва єму, глаголють, обрітеся равен.

Іскусен в ученії, красномовством славен;

К тому же і страннії ізучи язики,

умієт і наш руський. Муж же сій толикий

Не кичиться, глаголють, но кроток єсть в нраві.

Владимир

Вірно слово: бесіда єго творить яві,

Яко славноє єго ім’я не єсть тощно,

з бесіди бо, каков кто внутр єсть, знати мощно,

Вісник

З грєчеськой землі посел паки входа просить.

Владимир

Да прийдет зді, іже нам добру вість приносить.

ЯВЛЕНІЄ ТРЕТОЄ

Філософ, Владимир, Жеривол

Філософ

Первий мой приход, княже, велінний ми бяше

царем моїм, нині же величество ваше

Прийти веліл ми єси. Аз яко моего

царя і величества, такожде твоєго

Творити волю готов: оному повинно,

тебі любовно должен, обоїм всечинно.

Владимир

Сіє ти усердіє і любов толика

велить ми потщатися, да цар і владика

Твой мене не побідить ниже да превзийдет 

в любві своєй ко тебі. Но да больший прийдет

Сей долг на мя любовний; молю тя, не буди

тяжек

….
ДЕЙСТВИЕ ЧЕТВЕРТОЕ 

Явление 1 

Владимир, Борис и Глиб. 

Владимир. Имате ли некое сумнение, чада, 

О слове философа? 

Борис. Мне еще отрада 

Великая на сердцы и, егда он слово 

Простираше, мнит ми ся, яко вино ново 

Влияше ми в сердце. 

Владимир. И аз таковую 

Радость имех; но нини инну во мне чую 

Измену: сон мя некий устрашил до зела. 

Некиим черним мужем изведен от тила 

Мнихся быти и ведом сквозе дебр пустинну, 

Потом ввержен в дол темний, потом же ко инну 

Месту свитлу и злачну, но не вем, коего 

Страха полну приведен, — доселе моего 

Покоити не могу сердца. К тому громи 

Зелние слишах, потом весь от огня жгомий 

Люте бех; отвсюду же пси лаяху мнози. 

Боюся, да не гнив свой поощрают бози. 

Глиб. Истинна суть, яко гнив поощрают беси; 

Но суетний их меч той. Веми, яко неси 

Сам устрашен, нашего сердца испитати 

Хощеши, отче! Ми же, тебе подражати 

Во всем обикнувшии, ни мало в сем дили 

Не разнствуем от тебе; бисовской же сили 

Веема поругаемся: во сне страх наводят. 

Почто, аще силни суть, яве не исходят На бран? 

Аки татие, покровенни тмою, 

Дерзают на спящего и сен со собою 

Ведут на помощ; лютий полк суть и ужасний, 

Лаяху же, аки пси, добре: ибо гласний 

Крик имут; но ничто же криком успевают, 

Не ложни в том, яко в пси себе претворают. 

Мы, отче, веления от твоей держави 

Ожидаем! аз сею рукою им глави 

Покрушу, аки скудель. 

Борис. И о мне не инно 

Имей разуминие, отче! Непреминно 

Согласие наше есть, ниже кров сродственна 

Тако нас вяжет яко вира божественна. 

Владимир. Радуюся, о чада, яко ко благому 

Преклонни еста зело; обаче влекому 

Волю ко желанному не всегда ползует 

Свободно простирати, но да советует 

Первее трезвий разум на мнозе, и тогда 

Безбидно пойдет воля: она бо иногда, 

Мняще быти вещ добру, избирает злую. 

Отыдете на время. Аз посоветую 

Наедине со мною... З воску имут дити 

Сердце, скоро их на вся преклонит совета. 


Явление 2 

Владимир. Коль мнози суть совети, их же лице красно 

Мнится быти, но, егда рассмотрем опасно, 

Инако являются... Первое се яве, — 

Породится от сего укоризна славе 

Нашей: не повергу ли греческим под нози 

Царем венца моего? И их же на мнози 

Усмирих победами, тим сам подчиненный 

Буду, не оружием, — едним побежденний 

Словом философовим! Инако же носит 

Обычай: да закона побежденний просит 

От побидника, сей же тому да владиет. 

К тому мир знает яко сили ми дотлеет, 

Да з римским царем сяду купно же и равно, 

Не тако, аще ученик его есм. Явно 

Се вем укоренив. Но уже и время 

Мину ученичества: егда мал бех, бремя 

Сие на мне не бяше; нини на престоле 

Княжем сидяй, поддам мя учителской воле? 

Доселе бех невежа, и невежи бяху 

Князи праотци мои, вси бо почитаху 

Сих богов несуминно. Убо от безумних 

Порожден есть Владимир? Кто от многоумних 

Боляр не повисть тако? Ниже токмо сие 

Рекут, но (что ми сердце уязвить лютие) 

Рекут, яко не ради вири приях виру, 

Но страха ради, хотяй завещанну миру 

Крепость дати, аки бы страшна ми со греки 

Брань была... Но что сия возмогут вопреки 

Оглашенной истинне? Что сего порока 

Множае аз боюся, неже цар? Висока 

Велми и его слава. Но нам советуя, 

«Крестися» ми не рече, да не аз, дряхлуя[3], 

Творити се явлюся. Аще же и тое, 

Еще аз мишлю, будет, что се есть? Кое 

Зло есть хулиму быти от рода лукава? 

Дим есть токмо людская и хула, и слава! 

А яко стар учуся,— то ли будет бидно? 

Учитися доброго во всяком не стидно 

Есть времени: «до смерти (обще гласит слово) 

Всяк человек учится». Но на мне се ново 

Явится, — от праотец никто же не бяше 

Христианин. Что к тебе? Но аще бы наше 

Не было от князей, сродство, князем быти 

Не требе бы нам было! Како же смирити 

Имаши славу? Ни ли и во християнех 

Суть князы? Суть царие, суть крепки во бранех 

Воини. Аще же то и не будет такс, 

Что есть цвит мира сего? Не видишь ли, како 

Цвитуще увядает; вся аки дождевний 

Туман, аки дим, аки крин единодневний, 

Аки сон исчезают! А и сие благо 

Толь худое колико в себе имать злаго, 

Вражд, зависти, болезней, случаев различных! 

Сия ли мя усладят? Сия от благ вичних 

Удержат мя? Не буди!.. Но камо идеши, 

Княже бидний? Триста жен где суть? Небрежеши, 

Всих отвращаешися? Убо ти звир дикий, 

А не человик еси; тако горделивий 

Будеши, хотя быти смиренний. И сию 

Мзду воздаси за любов? Уви мне! Весь тлию, 

Жегом огнем сердечным, весь внутр изгараю, 

Пламень внийде в утробу. О горе! Не чаю 

Жив быти, аще прийму закон нелюбимий, 

Иго тяжкое, ярем, неудоб носимий! 

Еще же ми сие исперва повиданно 

Было бы, когда еще не бе привязанно 

Сердце мое толь долгим обычаем сластей, 

Удобнее было бы. Ныне же огнь страстей, 

Толику силу вземший, како есть удобно 

Угасити? Отсюду мнится неподобно 

Учение христово: учит утоляти 

Похоть плотскую. Како се есть — уязвляти 

Естество? Естеству се наносится нужда. 

Како убо он есть бог? Воля его чужда 

Есть смотрения, богу отнюд несвойственна: 

Аще он есть создатель мира вещественна, 

То почто созданию своему противний 

Закон вносит? Аще же ин кто мир сей дивний 

Произведе в бытие, ин убо кто мира 

Начало есть, убо есть о нем ложна вира... 

Владимере! что тако биснуешься? Кия 

Биси (о люте тебе!) наваждают сия 

Помысли и глаголи?.. 


ДЕЙСТВИЕ ПЯТОЕ
Явление 1 

Курояд, Пияр. 

Курояд. Ясти мне хочется, ясти, о горе! ясти, 

Ясти хощу! Горе мне! приходит пропасти. 

Пияр. Курояде! где ти был? Где был еси мине? 

Курояд. Дабы тако не был жив князь наш (наедине 

С тобою бесидую), яко богом жертва 

Чрез него вся оскуде! О! аще бы мертва 

Слышах его, слышах бы висть радостну нову. 

Пияр. Почто тако? 

Курояд.               Увирив философа слову 

Запрети приносити жертви по всем градом. 

Пияр. Мала еще се злоба. 

Курояд. Убивати гладом 

Малу злобу зовеши да еще пречестних 

Жерцов и молебников за ввес род нелестних! 

Се аз ходих на село курей куповати. 

И когда сие бяше? 

Пияр. Горшее слишати, 

Вижду ты не случися, что глаголют мнози. 

Молю тя: кто болий есть — жерци или бози? 

Курояд. Вем, что вопрошаеши: аки бы скорб сию 

О мне имел? Ни, друже! Мене не жалию, 

Жалию богов: ибо аще оскудиет 

Жертва, аз куплю мяса; бог же не имеет 

Пенязей и не пойдет на село: глад убо 

Нам — ему смерть готова. И сие сугубо 

Печалива мя творит. 

Пияр.                                Еще ты не веси 

Злобы его горшия. Тако его биси 

На богов возяриша: повеле повсюду 

Крушити боги. Видех, како уд от уду 

Отторжен валяшеся, многих носи, нози 

Урезанние видех. О благие бози! 

Болию за вас зело. Чи не скорб се, друже? 

Ладо не может уже плясати, ему же 

Сие дало от богов всих есть порученно, 

Но токмо лакте движет всуе, недейственно. 

Мошко же отнюдь кадил не возможет чути, 

А Подвизд (о скорб моя! О жал мой вселютий!) 

Пребиту голень имать и храмлет, стеняя! 

Но слыши множайшая и крайняя злая: 

Дити студнии, кумир рассекше подробну, — 

Что видех окаянний! зри вещ неподобну... 

Курояд. Ах! Ах! 

Да како их не пожрет земля, се видяще? 

Весть ли сия Жеривол? 

Пияр. Курояде! аще 

Жеривол увесть сия, предаст духа богу. 

Курояд. Но где он есть, не веси? 

Пияр.                                            Впаде во премногу 

Болезнь от скорбей многих и едва возможет 

Убижати от смерти: зело бо не может 

Ясти, ни вкуса чует: третий день минает, 

Яко он уж едного токмо пожирает Быка на день. 

Курояд. О люте! Вси ми измрем гладом! 

О княже беззаконний! дабы ты над адом 

Царствовал, не над нами, не над русским родом! 

Пияр. Молчи! Тишимся твоим, господи, приходом. 

Явление 2 

Мечислав Вожд Храбрий, Пияр и Курояд. 

Мечислав. Кое зде дило, жерци? Воистинну дивний 

Упор сей! Вы едини имате противны 

Быти воле княжеской? О столпи безумии! 

Скоти бессловесние! Старци детоумни! 

Курояд. Что толиким, господи, движеши нас страхом? 

Мечислав. Ни ли слышасте воли княжей? 

Курояд.                                                  Не слишахом 

Воистинну, кая есть. 

Храбрий.                      Убо еста глуха? 

Трубний глас извещаше. 

Пияр.                                Не доиде слуха 

Нашего: ми зде равно прийдохом от пути; 

Не быхом днесь в Киеве. Но воспомянути 

Изволте, господне, кий указ есть княжий. 

Ми творим волю его. Воистину вражий 

Дух бы был, аще бы кто противился воле 

Толикого владики. 

Мечислав.                   Убо вам дотоле 

Несть вестно, яко всюду крушити кумири 

Князь повелел, наставшей християнской вири? 

Пияр. Се новое мы слышим. 

Курояд.                          Ниже нам чаянно. 

Мечислав. Како? Вся весть Россия, вам же неслыханно 

Доселе есть! Лжете, пси! 

Пияр.                                О господи! буди, 

Яко же глаголеши; обаче мы люди 

Простие, не слишахом. 

Курояд.                          Да не прогневится 

Власть твоя: ваша повесть отнюдь быти мнится 

Неудоб верителна: наш боголюбивий 

Княз есть. 

Мечислав.       О горе тебе! Или мне, псе лживий, 

Лгати велиши? Убо от твоего ж дила 

Явлю истинну: круши идоли. 

Курояд. Сечила 

Не имам со собою. 

Мечислав.                   Воини! дадите 

Оружие. 

Курояд. Милости прошу: не мучите 

Болного. Виждьте, како не могу подяти. 

Мечислав. Уд непослушлив мечем достоит отяти. 

Курояд. Люте мне! 

Мечислав. Достигайте! Ти на мистце друга 

Наступи; ни ли и ти тогожде недуга 

Вредом ослаблен еси? 

Пияр. Послушай мя мало, 

Владыко! Се Ладо есть бог, а се — Купало, 

А се — Перун великий: с теми убо, яко 

Хощете ви, творете; сего же никако 

Не вредете, молю вас. Ох! с коликим страхом 

Поминаем, что о нем от древных прияхом. 

Прорекоша древний жерци, яко аще 

Вредит кто бога сего, тогда, то видяще, 

Слонце лучи закриет, Днепр же воспятится, 

Киев, трусом низвержен, во прах обратится! 

Молю вас, не дерзайте. 

Xрабрий.                      Дерзнем убо сие 

Уведати: дило нам страх сей явственнее 

Покажет. О великий! О боже преславний! 

Не прогнивайся на ны: что веле державний 

Княз, достоит творити. Аще погибаем. 

Яко же прещаеши, обаче дерзаем. 

Пияр.         Не дерзайте, молю вас. О люте! о горе! 

Зрите: трясется земля, падет град воскоре, 

Падет град! Что творите? Не могу стояти 

На ногах. 

Мечислав.                   Лживий лестче! не годе ти лгати. 

Пияр. Слонце изминяется!.. 

[Заканчивается трагедокомедия «Владимир» хором, который высказывает пожелания успехов Петру I в его делах]: 

...дажд крепость и силу 

Дажд и многоденствие, дажд к всякому дилу 

Поспех благополучний, брань всегда победну! 

Дажд здравие, державу, тишину безбидну! 

Дажд сия царю Петру, от тебе венчанну, 

И его первейшому вожду Иоанну! 

